
Монгол Улсын Их Хурлын 2011 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 05 дугаар сарын 18-ны өдөр (Лхагва гариг)-ийн хуралдаан 15 цаг 05 минутад эхлэв.


Байнгын хорооны дарга, УИХ-ын гишүүн Д.Очирбат ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 11 гишүүн ирж, 61.1 хувийн ирцтэй байв. Үүнд:


Чөлөөтэй: З.Алтай, Л.Гүндалай, Ц.Дашдорж, А.Тлейхан, Ч.Улаан, С.Эрдэнэ.


Өвчтэй: П.Алтангэрэл.


Хөдөлмөр эрхлэлтийг дэмжих тухай хуулийн (шинэчилсэн найруулга) төсөл, Хөдөлмөр эрхлэлтийг дэмжих тухай хуулийг хүчингүй болсонд тооцох тухай хуулийн төслүүд (эцсийн хэлэлцүүлэг), Монгол улсын төрөөс баримтлах соёлын бодлогыг шинэчлэн батлах тухай УИХ-ын тогтоолын төсөл (хэлэлцэх эсэх) асуудлыг түр хойшлуулав.

Нэг. Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл (анхны хэлэлцүүлэг)
 Хэлэлцэж буй асуудалтай холбогдуулан Эрүүл мэндийн дэд сайд Ж.Цолмон. тус яамны Эм, эмнэлгийн хэрэгслийн хэлтсийн ахлах мэргэжилтэн Д.Чулуунцэцэг,  Гаалийн ерөнхий газрын хуулийн зөвлөх, Эрх зүйн албаны гаалийн улсын байцаагч Э.Алтантуяа, Монголын эм зүйн байгууллагуудын нэгдсэн “Эм” холбооны гүйцэтгэх захирал О.Дамба, Мэргэжлийн хяналтын ерөнхий газрын Эмийн чанарын хяналтын улсын ахлах байцаагч Д.Алтантуяа, УИХ-ын Тамгын газрын Эрх зүй, хууль тогтоомжийн  хэлтсийн зөвлөх О.Баяраа, Нийгмийн бодлого, боловсрол, соёл шинжлэх ухааны байнгын хорооны зөвлөх Л.Лхагвасүрэн, референт П.Тогоо нар байлцав.
Хуулийн төслийг анхны хэлэлцүүлэгт бэлтгэсэн талаархи танилцуулгыг УИХ-ын гишүүн Г.Баярсайхан танилцуулав.

Танилцуулгатай холбогдуулан УИХ-ын гишүүдээс асуулт, санал гараагүй болно. 

Ажлын хэсгээс гаргасан дараахь зарчмын зөрүүтэй саналын томъёоллоор санал хураалт явуулав.

Д.Очирбат: 1.Төслийн 1 дүгээр зүйлийн 1-ийн “3.1.6” гэснийг хасах саналыг дэмжиж байгаа гишүүд гараа өргөнө үү.
Зөвшөөрсөн

  9

Татгалзсан

  1

Бүгд


10

Гишүүдийн олонхийн саналаар дэмжигдлээ.
2.Төслийн 1 дүгээр зүйлийн 2-ын “8.21 дэх хэсэг” гэснийг “8.3 дахь хэсэг” гэж өөрчлөх саналыг дэмжиж байгаа гишүүд гараа өргөнө үү.
Зөвшөөрсөн

  9

Татгалзсан

  1

Бүгд


10

Гишүүдийн олонхийн саналаар дэмжигдлээ.

 3.Төслийн 2 дугаар зүйлээс “8 дугаар зүйлийн”, “12 дугаар зүйлийн”, “13 дугаар зүйлийн”, “мөн зүйлийн” гэснийг тус тус хасах саналыг дэмжиж байгаа гишүүд гараа өргөнө үү. 
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

 4.Төслийн 2 дугаар зүйлийн 12.2 дахь хэсгийн “этгээдийг” гэсний дараа “Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуулийн дагуу” гэснийг хасах саналыг дэмжиж байгаа гишүүд гараа өргөнө үү. 
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

5.Төслийн 2 дугаар зүйлийн 13.1.3 дахь заалтын “жоргүйгээр болон” гэсний дараа “хүчингүй жороор” гэж нэмэх саналыг дэмжиж байгаа гишүүд гараа өргөнө үү. 
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

6.Төслийн 3 дугаар зүйлийн 1-ийн 5.2 дахь хэсгийг “Хүн амын тоог харгалзан мансуурах эмээр үйлчлэх эрх бүхий эмийн сангийн тоо, байршлыг аймаг, нийслэлийн Эрүүл мэндийн газар тогтооно” гэж өөрчлөн найруулах саналыг дэмжиж байгаа гишүүд гараа өргөнө үү.
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

7.Төслийн 3 дугаар зүйлийн 1-ийн 5.3 дахь хэсгийг хасах саналыг дэмжиж байгаа гишүүд гараа өргөнө үү. 
Зөвшөөрсөн

  6

Татгалзсан

  4

Бүгд


10

Гишүүдийн олонхийн саналаар дэмжигдлээ.

8.Төслийн 3 дугаар зүйлийн 2-ын 6.5 дахь хэсгийн “гаалийн байгууллагаас” гэснийг “хилийн мэргэжлийн хяналтын албанаас” гэж өөрчлөх саналыг  дэмжиж байгаа гишүүд гараа өргөнө үү. 
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

9.Төслийн 3 дугаар зүйлийн 6-гийн 14.5 дахь хэсгээс “орон тоо, төсөвтэй” гэснийг хасч, “Үндэсний хороо” гэсний дараа “ажиллах бөгөөд орон тооны ажлын албатай байна” гэж өөрчлөн найруулах саналыг дэмжиж байгаа гишүүд гараа өргөнө үү. 
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

10.Төслийн 3 дугаар зүйлийн 10.11-ийн 16.1.1 дэх заалтын “500000-700000” гэснийг “хөдөлмөрийн хөлсний доод хэмжээг дөрвөөс тав дахин нэмэгдүүлсэнтэй тэнцэх”, 16.1.2 дахь заалтын “300000-500000” гэснийг “хөдөлмөрийн хөлсний доод хэмжээг гурваас дөрөв дахин нэмэгдүүлсэнтэй тэнцэх” гэж тус тус өөрчлөх саналыг дэмжиж байгаа гишүүд гараа өргөнө үү. 
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

11.Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн 4 дүгээр зүйлийн гарчгийн “ашиглах” гэсний өмнө “үйлдвэрлэх” гэж нэмэх гэсэн саналыг дэмжиж байгаа гишүүд гараа өргөнө үү.
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

12.Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн 4 дүгээр зүйлд “тарималжуулсан болон байгалийн нөөцийг зохистой ашигласан тохиолдолд сэтгэцэд нөлөөт бодис, түүний угтвар бодисыг үйлдвэрлэх, экспортлох” гэсэн 4.1.4 дэх заалт нэмэх саналыг дэмжиж байгаа гишүүд гараа өргөнө үү.
Дээрх саналтай холбогдуулан УИХ-ын гишүүн Г.Баярсайхан тайлбар хийв.

Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

13.Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн 8 дугаар зүйлийн 8.2-ыг “Мансууруулах болон сэтгэцэд нөлөөт эм, бодис, тэдгээрийн угтвар бодисыг үйлдвэрлэх, эм ханган нийлүүлэх байгууллагын  худалдаа эрхлэх тусгай зөвшөөрлийг эрүүл мэндийн асуудал эрхэлсэн төрийн захиргааны төв байгууллага олгоно” гэж өөрчлөн найруулах гэсэн саналыг дэмжиж байгаа гишүүд гараа өргөнө үү. 
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг УИХ-ын чуулганы нэгдсэн хуралдаанд ажлын хэлэлцүүлэгт оруулах саналыг дэмжиж байгаа гишүүд гараа өргөнө үү. 
Зөвшөөрсөн

  7

Татгалзсан

  3

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Г.Баярсайхан УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 17 минутад хэлэлцэж дуусав.

Хоёр. Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон “Зарлигийн зарим заалт хэсгийг хүчингүй болгох тухай” УИХ-ын тогтоолын төсөл (хэлэлцэх эсэх)
Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, тус яамны Стратеги төлөвлөлтийн газрын дэд дарга Б.Нямдаваа, УИХ-ын Тамгын газрын Эрх зүй, хууль тогтоомжийн хэлтсийн зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн нар байлцав. 

Тогтоолын төслийн талаархи төсөл санаачлагчийн илтгэлийг УИХ-ын гишүүн Д.Оюунхорол танилцуулав.

Төсөл санаачлагчийн илтгэлтэй холбогдуулан УИХ-ын гишүүн Ө.Энхтүвшингийн асуусан асуултад УИХ-ын гишүүн Д.Оюунхорол хариулж, тайлбар хийв.
 Хэлэлцэх эсэх асуудалтай  холбогдуулан УИХ-ын гишүүдээс санал гараагүй болно.
Д.Очирбат: -Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл болон “Зарлигийн зарим заалт, хэсгийг хүчингүй болгох тухай УИХ-ын тогтоолын төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү. 
Зөвшөөрсөн

  8

Татгалзсан

  2

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Арвин УИХ-ын чуулганы нэгдсэн хуралдаанд танилцуулахаар тогтов.
Хуралдаан 15 цаг 30 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ ШИНЖЛЭХ УХААНЫ БАЙНГЫН

ХОРООНЫ ДАРГА






         Д.ОЧИРБАТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ


         Д.ЭНЭБИШ
УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ НИЙГМИЙН

БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН

ХОРООНЫ 05 ДУГААР САРЫН 18-НЫ ӨДРИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 05 минутад эхлэв.


Д.Очирбат: -Боловсрол, соёл, шинжлэх ухааны байнгын хорооны эрхэм гишүүд та бүхний энэ өдрийн амар амгаланг айлтгая. 


Байнгын хорооны хуралдаанд ирвэл зохих 18 гишүүдээс өнөөдөр ирц 18-10. Ирцэнд бүртгүүлсэн 10 гишүүн, 55.5 хувьтай байгаа учраас хуралдаанаа эхэлье гэж бодож байна.


Өнөөдрийн хэлэлцэх асуудал. 

Нэгдүгээр асуудал. Хөдөлмөр эрхлэлтийг дэмжих тухай хуулийн шинэчилсэн найруулга. Энэ асуудал дээр АН-ын бүлэг завсарлага авсан. Сая дэд дарга нь бас орж ирээд дахиж завсарлагаагаа үргэлжлүүлж байгаа тухай Ерөнхий сайдад өгсөн бичгийнхээ хариуг авч чадаагүй тухай тайлбар гаргасан. Тийм учраас хэлэлцэх асуудлаас нэг номерын асуудлыг хасч байна.

Хоёр дахь асуудал нь Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг.

Гурав дахь асуудал. Монгол Улсын төрөөс баримтлах соёлын бодлогыг шинэчлэн батлах тухай УИХ-ын тогтоолын төсөл хэлэлцэх эсэх.

Дараагийн асуудал. Олон хүүхэд төрүүлж өсгөсөн эхийг урамшуулах тухай хуульд нэмэлт оруулах тухай хуулийн төсөл. Зарлигийн зарим заалт хэсгийг хүчингүй болсон тухай УИХ-ын тогтоолын төсөл хэлэлцэх эсэх.

Хэлэлцэх асуудалтай холбогдуулан өөр саналтай гишүүд байна уу? алга байна. Тэгвэл хэлэлцэх асуудлаа батлах саналтай гишүүд гараа өргөнө үү. Баярлалаа. 

Дараагийнхаа хэлэлцэх асуудалдаа оръё.

Мансууруулах эм, сэтгэцэд нөлөөтэй бодисыг эргэлтэд хяналт тавих тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг. 

Ажлын хэсгийг та бүхэнд танилцуулъя. Ажлын хэсгүүдэд Очирбат, Дондог, Баярсайхан. Ажлын дэд хэсэгт Цолмон Эрүүл мэндийн дэд сайд, Чулуунцэцэг Эрүүл мэндийн яамны Эм, эмнэлгийн хэрэгслийн хэлтсийн мэргэжилтэн, Алтантуяа Гаалийн ерөнхий газрын хуулийн зөвлөх, эрх зүйн албаны гаалийн улсын байцаагч. Д.Алтантуяа Засгийн газрын хэрэгжүүлэгч агентлаг, Дамба Монгол эм зүйн байгууллагуудын нэгдсэн эм холбооны гүйцэтгэх захирал. Лхагвасүрэн Нийгмийн бодлого, боловсрол, соёл шинжлэх ухааны байнгын хорооны зөвлөх гэсэн ийм бүрэлдэхүүнтэй байна.

Нийгмийн бодлого, боловсрол, соёл, шинжлэх ухааны байнгын хорооны тогтоолоор байгуулагдсан ажлын хэсгийн дүгнэлт, танилцуулгыг УИХ-ын гишүүн Г.Баярсайхан танилцуулна.

Г.Баярсайхан: -Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг УИХ-ын 2011 оны 4 дүгээр сарын 22-ны өдрийн нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн.

Тус Байнгын хорооны 2011 оны 5 дугаар сарын 13-ны өдрийн 4 тоот тогтоолоор мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийн хэлэлцүүлэгт ажлын хэсэг байгуулж, УИХ-ын гишүүн Д.Очирбат, Д.Дондог, Г.Баярсайхан нарын бүрэлдэхүүнтэй ажиллаж байна.

Энэ хугацаанд ажлын хэсэг удаа дараа хуралдаж, зарчмын зөрүүтэй саналын томъёоллыг та бүгдэд тарааж байна. Уг зарчмын зөрүүтэй саналыг хэлэлцэж нэгдсэн хуралдаанд оруулж хэлэлцэж өгөхийг хүсье.

Д.Очирбат: -Баярсайхан гишүүнд баярлалаа. Хэлэлцэж буй асуудлаар асуух асуулттай гишүүд байна уу? Алга байна. Гишүүдээс зарчмын зөрүүтэй саналын томъёолол байвал бичгээр бас өгч болно. Зарчмын зөрүүтэй саналын томъёоллыг хуралдаан даргалагчид бас микрофон дээр тайлбарлаж болно.
Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийн талаарх ажлын хэсгээс гаргасан зарчмын зөрүүтэй саналын томъёоллыг та бүхэнд тараасан байгаа. Одоо санал тус бүрээр нь санал хураалгая.

Ажлын хэсэгт оруулах зарчмын зөрүүтэй саналын томъёолол.

1.Төслийн 1 дүгээр зүйлийн 1-ийн “3.1.6” гэснийг хасах санал байна. Асуух асуулттай гишүүд байна уу? Алга байна.  Тэгвэл хасах саналтай гишүүд гараа өргөнө үү. 10-9. Энэ дэмжигдлээ.

2 дахь саналын томъёолол. Төслийн 1 дүгээр зүйлийн 2-ын “8.21 дэх хэсэг” гэснийг “8.3 дахь хэсэг” гэж өөрчлөх. Дэмжиж байгаа гишүүд гараа өргөнө үү. 10-9. Дэмжигдлээ. 

3. Төслийн 2 дугаар зүйлээс “8 дугаар зүйлийн”, “12 дугаар зүйлийн”, “13 дугаар зүйлийн”, “мөн зүйлийн” гэснийг тус тус хасах. Хуулийн бичилтийн техникийн алдаанаас давхардал үүссэн ийм заалт байгаа юм байна. Дэмжиж байгаа гишүүд гараа өргөнө үү. 10-7.
4 дэх саналын томъёолол. Төслийн 2 дугаар зүйлийн 12.2 дахь хэсгийн “этгээдийг” гэсний дараагаар “Согтууруулах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуулийн дагуу” гэснийг хасах. Дэмжиж байгаа гишүүд гараа өргөнө үү. 10-7.
5 дахь саналын томъёолол. Төслийн 2 дугаар зүйлийн 13.1.3 дахь заалтын “жоргүйгээр болон” гэсний дараа “хүчингүй жороор” гэж нэмэх. Дэмжиж байгаа гишүүд гараа өргөнө үү. 10-7.
6 дахь саналын томъёолол. Төслийн 3 дугаар зүйлийн 1-ийн 5.2 дахь хэсгийг “Хүн амын тоог харгалзан мансуурах эмээр үйлчлэх эрх бүхий эмийн сангийн тоо, байршлыг аймаг, нийслэлийн эрүүл мэндийн газар тогтооно” гэж өөрчлөн найруулах. Дэмжиж байгаа гишүүд гараа өргөнө үү. 10-7. Баярлалаа. 
7 дугаар саналын томъёолол. Төслийн 3 дугаар зүйлийн 1-ийн 5.3 дахь хэсгийг хасах. Дэмжиж байгаа гишүүд гараа өргөнө үү. 10-6. Баярлалаа.
8 дахь санал. Төслийн 3 дугаар зүйлийн 2-ын 6.5 дахь хэсгийн “Гаалийн байгууллагаас” гэснийг “хилийн мэргэжлийн хяналтын албанаас” гэж өөрчлөх. Дэмжиж байгаа гишүүд гараа өргөнө үү. 10-7.
9 дэх санал. Төслийн 3 дугаар зүйлийн 6-гийн 14.5 дахь хэсгээс “орон тоо, төсөвтэй” гэснийг хасаж, “Үндэсний хороо” гэсний дараа “ажиллах бөгөөд орон тооны ажлын албатай байна” гэж өөрчлөн найруулах. Дэмжиж байгаа гишүүд гараа өргөнө үү. 10-7. Баярлалаа.
10.Төслийн 3 дугаар зүйлийн 10.11-ийн 16.1.1 дэх заалтын “500000-700000” гэснийг “хөдөлмөрийн хөлсний доод хэмжээг дөрвөөс тав дахин нэмэгдүүлсэнтэй тэнцэх”, 16.1.2 дахь заалтын “300000-500000” гэснийг “хөдөлмөрийн хөлсний доод хэмжээг гурваас дөрөв дахин нэмэгдүүлсэнтэй тэнцэх” гэж тус тус өөрчлөх. Дэмжиж байгаа гишүүд гараа өргөнө үү. 10-7. Баярлалаа. 
11 дэх санал. Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн 4 дүгээр зүйлийн гарчгийн “ашиглах” гэсний өмнө “үйлдвэрлэх” гэж нэмэх. Дэмжиж байгаа гишүүд гараа өргөнө үү. 10-7. Баярлалаа. 
12 дахь санал. Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн 4 дүгээр зүйлд “тарималжуулсан болон байгалийн нөөцийг зохистой ашигласан тохиолдолд сэтгэцэд нөлөөт бодис, түүний угтвар бодисыг үйлдвэрлэх, экспортлох” гэсэн 4.1.4 дэх заалтыг нэмэх. Баярсайхан гишүүн оруулсан байна.
Г.Баярсайхан: -Энэ саналыг би оруулсан юм. Энд би  бол зөвхөн тарималжуулсан тохиолдолд гэсэн санал үндсэн явж байгаа. Тарималжуулсан тохиолдолд үйлдвэрлээд экспортолж болно. Түүнээс бол ...юм гаргаад үйлдвэрлэж экспортолж болно гэсэн байгаа. Тэгэхээр явцдаа байгалийн нөөцийг зохистой ашиглах тохиолдолд гээд нэмж орсон байна л даа. Тэгэхээр тэрийг нь хасаад зөвхөн тарималжуулсан тохиолдолд гэж оруулмаар байна. Тэгээд санал хурааж болох уу?
Д.Очирбат: -Болно болно. Энэ тэгж ярьсан шүү дээ. Яагаад тэгэхээр байгалийн нөөцийг зохистой ашигласан гээд нэмчихсэн юм. Ажлын хэсэг дээр тэгж яриа биз дээ. 
Саяны Баярсайхан гишүүний саналын томъёоллоор дахин санал хураалгая. 12 дахь саналыг. Дэмжиж байгаа гишүүд гараа өргөнө үү. 10-7.

13 дугаар санал. Мансууруулах эм, сэтгэцэд нөлөөт бодисын эргэлтэд хяналт тавих тухай хуулийн 8 дугаар зүйлийн 8.2-ыг “Мансууруулах болон сэтгэцэд нөлөөт эм, бодис, тэдгээрийн угтвар бодисыг үйлдвэрлэх, эм ханган нийлүүлэх байгууллагын  худалдаа эрхлэх тусгай зөвшөөрлийг эрүүл мэндийн асуудал эрхэлсэн төрийн захиргааны төв байгууллага олгоно” гэж өөрчлөн найруулах. Дэмжиж байгаа гишүүд гараа өргөнө үү. 10-7. 
Ажлын хэсгийн саналаар зарчмын зөрүүтэй 13 саналын томъёоллыг та бүхэнд танилцуулж, санал хураалгалаа. 

Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийг УИХ-ын нэгдсэн хуралдааны анхны хэлэлцүүлэгт оруулах нь зүйтэй гэсэн саналыг дэмжиж байгаа Байнгын хорооны гишүүд гараа өргөнө үү. Баярлалаа.

Мансууруулах эм, сэтгэцэд нөлөөт бодисын эргэлтэд хяналт тавих тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг хийсэн талаарх Нийгмийн бодлого, боловсрол, соёл, шинжлэх ухааны Байнгын хорооны санал, дүгнэлтийг нэгдсэн хуралдаанд Г.Баярсайхан гишүүн танилцуулна.

Ажлын хэсгийнхэнд баярлалаа. Ажлын хэсгийнхэнд санал байсан уу, үгүй юу. Ажлын хэсгийнхэн, дэд хэсгийнхэнд баярлалаа. 
Хоёр дахь асуудал. Монгол Улсын төрөөс баримтлах соёлын бодлогыг шинэчлэн батлах тухай УИХ-ын тогтоолын төсөл. 

Төсөл санаачлагчийн илтгэлийг Боловсролын сайд Отгонбаяр тавина. Танилцуулах улсууд нь байна уу? 

Монгол Улсын төрөөс баримтлах соёлын бодлогыг шинэчлэн батлах тухай УИХ-ын тогтоолын төсөл. Отгонбаяр нь байхгүй, дэд сайд нь бас байхгүй. Харин тийм тэгэх ёстой. Тэгээд ер нь энэ дээр ярих юм соёлын талаар баримтлах бодлого маш их юм байгаа шүү дээ. Тэгээд өнөөдөр сайд нь ч алга, дэд сайд нь ч алга. Засгийн газрын гишүүдээс нь танилцуулах гишүүн нь ч алга. Тэр Засгийн газрын Хэрэг эрхлэх газрын Хүрэлбаатарыг нь дуудчих даа.
Байнгын хороон дээр нэгэнт танилцуулган дээр орчихоод төлөвлөгөөнд нь тусгагдчихаад байхгүй гишүүдийнхээ саналын томъёоллын юмыг яах гэж оруулж ирдэг юм. Тэр Их Хурлын даргын зөвлөлийн хурал дээр суудаг шүү дээ энэ Хүрэлбаатар нь. Хоёулаа сайд нь ч байхгүй, танилцуулах хүн байхгүй учраас энэ асуудлыг хойшлуулъя.

Гурав дахь асуудал.

Олон хүүхэд төрүүлж өсгөсөн эхийг урамшуулах тухай хуульд нэмэлт, өөрчлөлт оруулах тухай хуулийн төсөл, зарлигийн зарим заалтыг хүчингүй болгох тухай УИХ-ын тогтоол. 

Ажлын хэсэгт нь Ганди Нийгмийн хамгаалал, хөдөлмөрийн сайд, Нямхүү Нийгмийн хамгаалал, хөдөлмөрийн дэд сайд, Нямдаваа Стратеги төлөвлөлтийн газрын дэд дарга, Отгонбилэг Стратеги төлөвлөлтийн газрын мэргэжилтэн. 

Төсөл санаачлагчийн илтгэлийг УИХ-ын гишүүн Оюунхорол тавина.

Д.Оюунхорол: -Баярлалаа. Өнөөдөр Монгол Улсад нийт 716 мянган өрхтэй юм байна. Нэг өрхөд дунджаар 2 хүүхэд ногдож, төрөлт эрс багассан. Хүн амын амьжиргааны өртөг өөрчлөгдсөн. Хүүхдийн тоо нь хүн амын бодлогод нөлөөлөх үүргийг гүйцэтгэж чадахгүй байгаа гэсэн ийм судалгаа байгаа юм байна. 

Өнөөгийн зах зээлийн нийгэмд ээжүүд маань олон хүүхэд төрүүлж өсгөх тийм бас боломжгүй байгаа. Өөрөөр хэлбэл 1957 онд баталсан энэ хуулиар бол 5 хүүхэдтэй, 8 хүүхэдтэй болж байж одон авдаг, төрөөс өөрөөр хэлбэл ээж нарыг дэмждэг байсан энэ бодлогыг цаг үеэсээ зах зээлээсээ хоцрогдсон гэж үзэж байгаа юм.

Монгол Улсын хүн ам зүйн бодлогыг дэмжихийн тулд бидний хэдэн гишүүд олон хүүхэд төрүүлж өсгөсөн эхийг урамшуулах тухай хуулийг санаачлан, 6 хүүхэд төрүүлж өсгөсөн эхэд 1 дүгээр одон, 4 хүүхэд төрүүлж өсгөсөн эхийг 2 дугаар одонгоор шагнаж урамшуулах тухай хуулийг Монгол Улсын Их Хурлаар батлуулсан. 

Хууль хэрэгжиж эхэлмэгц шийдэх ёстой зарим асуудлууд үүссэн учраас энэ хуулинд нэмэлт, өөрчлөлт оруулахаар хуулийн төслийг өргөн барьсан юм.

4 болон түүнээс дээш хүүхэд төрүүлсэн бөгөөд хүүхэд нь 1-ээс дээш насандаа нас барсан, сураггүй алга болсон ээжүүдийг эхийн одонд хамруулахаар болсон юм. 
Хоёрдугаарт нь, 3 хүртэлх насанд нь бусдаас үрчлэн авсан хүүхэдтэй ээж нар энэ одон авах хуулийн заалтад хамрагдана гэж.

Гуравдугаарт нь, 4 болон түүнээс дээш хүүхэд гэдэгт өөрөө төрүүлсэн хэдий ч бусдад үрчлүүлсэн хүүхэд хамаарахгүй байхаар хязгаарлалт хийх заалтыг оруулж ирсэн.

Улс орны эдийн засгийн бодит өсөлт нь хүн амын тооноос шууд хамаардаг тул хүн амыг нэмэгдүүлэх бодлогыг баримталж, эрх зүйн зохистой орчныг бүрдүүлэх шаардлагатай байна гэж бид үзсэн юмаа.

Олон хүүхэд төрүүлж өсгөсөн эхийг урамшуулахтай холбогдсон харилцааг зохицуулсан олон хүүхэд төрүүлж өсгөсөн эхийг урамшуулах тухай хуулийн төслийг 2010 оны 6 сарын 25-ны өдөр баталж, 2011 оны 1 дүгээр сарын 1-ний өдрөөс эхлэн дагаж мөрдөхөөр болсон. Ингээд 2011 онд эхийн алдар 1 дүгээр одон авах 39767 эх, эхийн алдар 2 дугаар зэргийн одон авах ээж 92 мянга байна.
УИХ-аас олон хүүхэд төрүүлж өсгөсөн эхийг урамшуулах тухай хуулийг батлан гаргахдаа БНМАУ-ын цол, одон медалийн тухай дүрмийг батлах тухай, БНМАУ-ын АИХ-ын Тэргүүлэгчдийн 1990 оны 6 дугаар сарын 30-ны өдрийн 148 дугаар зарлиг, холбогдох заалтуудыг өөрчлөөгүйн улмаас хууль зарлигийн хооронд нэр томъёо, хүүхдийн тооны асуудал зэрэг зөрчилтэй байдлууд үүссэн гэж үзэж байгаа. Ингээд БНМАУ-ын АИХ-ын тэргүүлэгчдийн 1990 оны 6 дугаар сарын 30-ны өдрийн 148 дугаар зарлигтай холбогдох заалтуудыг хүчингүй болгох асуудлыг оруулж байгаа юм.

Энэ хуультай холбогдоход тэр нь хүчингүй болж байгаа юм. Ийм танилцуулга байна. Гишүүдийн асуултад хариулъя. 

Д.Очирбат: -Хуулийн төсөлтэй холбогдуулан санал хэлэх гишүүд байна уу? Асуулт асуух гишүүд асуулт, санал. Энхтүвшин гишүүн.

Ө.Энхтүвшин: -Энэ 3.2 дээр эх төрүүлээд, өөрөө өсгөсөн боловч нас барсан хүүхэд гэж байгаа юм. Тэгэхээр чинь одоо хэдэн настайдаа нас барсан хүүхэд байх юм, өсгөчихсөн нэг нь тэр.

Хоёр дахь нь одоо жишээ нь 3 хүүхэд төрүүлээд, 4 хүүхэд ч юм уу төрүүлээд их бага насанд нь ээж нь нас бараад, аав нь бас байхгүй. Тэгэнгүүт тэрийг нь эгч нь ч юм уу, ээж нь ч уу тэр хүүхдүүдийн хувьд эмэг эх нь болно л доо. Ингээд өөр дээрээ аваад өсгөөд явж байгаа тэр орохгүй юу. Одоо тийм манай тойрогт их байна л даа. Ээж нь нас барчихсан. Тэгээд 4 хүүхэд үлдчихсэн. 1-4 насны 5 насны ийм 4 хүүхэд үлдчихсэн, аав нь тэнээд алга болчихсон. Угаасаа аав нь ч нэг их нөхөр байсан ч юм уу, үгүй юу. Ингээд ээж дээрээ үлдчихсэн. Ийм нэг хүмүүс байна. Тэгээд тэрэнд чинь нөгөө улсаас өгдөг юм байхгүй. Ийшээ орох уу, орохгүй юу. Энэ ороогүй байна л даа. Энэ ер нь яах юм бол?

Д.Очирбат: -Оюунхорол гишүүн.

Д.Оюунхорол: -Энэ хуулиуд нөгөө олон хүүхэд төрүүлж өсгөсөн эхийг урамшуулах тухай хууль байгаа учраас одоо ээж, аав нь хоёулаа нас барчихсан, 4 хүүхэд нь өнчин хоцорчихсон тохиолдолд Халамжийн тухай хуулиар эмээд нь халамжийн тэтгэмж тэр хүүхдүүдэд нь зориулж олгодог. Одоогийн үйлчилж байгаа тэр хуулийнхаа хүрээнд яг энэ өнөөдрийн өргөн барьж байгаа хуулиар энэ асуудлыг зохицуулахгүй ээ гэж бодож байгаа. 

Хоёрдугаарт, Энхтүвшин даргын тэр эхний нэгдүгээр асуулт бол одоо бид ингээд тойрогтоо очоод ажиллахад ч гэсэн маш их байдаг. Би 4 хүүхэд гаргасан, тэгээд миний хүүхэд 10 насандаа нэг нь нас барчихсан. Тэгээд би одон авах гэсэн чинь намайг 3 хүүхэдтэй, нэг хүүхэд нь нас барсан гээд одон олгохгүй гэж байна. Тийм учраас би бол 4 хүүхэд гаргаад өсгөсөн, хүмүүжүүлсэн. Гэтэл хүүхэд маань 10 насандаа нас барсан учраас би бол хүүхдээ өсгөсөн, гаргасан, хүмүүжүүлсэн хүн мөн. Тийм учраас одонгоо авнаа гээд. 
Ийм асуудлуудыг манай Их Хурлын гишүүдийг тойрогт ажиллахад энэ хууль гарсны дараа зөрчил үүссэн учраас маш их ярьсан. Тийм учраас энийг зохицуулахын тулд энэ хуулийн заалтыг оруулж ирээд, үнэхээр ээж нь 1 нас хүртэл нь хүүхэд нь амьд мэнд байгаа тохиолдолд угаасаа одон олгож байсан АИХ-ын зарлиг байдаг учраас түүнийг нь үндэслээд 1 нас хүртлээ хүүхдээ өсгөсөн ээж бол цаашдаа одон авахад эрх нь үүсэх юмаа гэсэн байдлаар энэ хуулийг өргөн барьж оруулж ирсэн юмаа.

Д.Очирбат: -Өөр асуулттай гишүүд байна уу? Алга байна. Хуулийн төсөлтэй холбогдуулан санал хэлэх гишүүд байна уу? Алга байна.  

Олон хүүхэд төрүүлж өсгөсөн эхийг урамшуулах тухай хуульд нэмэлт, өөрчлөлт оруулах тухай хуулийн төсөл болон зарлигийн зарим заалт, хэсгийг хүчингүй болсон тухай УИХ-ын тогтоолын төслийг дэмжиж байгаа гишүүд гараа өргөнө үү. 10-8. Баярлалаа.

Байнгын хорооны санал, дүгнэлтийг нэгдсэн хуралдаан Арвин гишүүн танилцуулна. Оюунхорол гишүүн өөрөө танилцуулна.

Өнөөдрийн хуралдаандаа идэвхтэй оролцсон Байнгын хорооны гишүүд та бүхэнд баярлалаа. Хуралдаан дууслаа.

Хуралдаан 15 цаг 30 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш

